
Algemiene ynformaasje FeRstival

FeRstival is de grutste foardrachtwedstriid fan de provinsje Fryslan. Alle

jierren dogge der sa’'n 70 learlingen Ut it fuortset Gnderwiis, mb{ en hb

mei. Elke learling oant en mei 18 jier kin meidwaan.

Hooplik bisto dér dit jier ien fan! Ja? Dan kiest Ut dit boekje in gedicht om
foar te dragen by de heale finales. Dat fers kiest Ut de kategory dy't by dy
past: Starters, Trochsetters of Toppers. Want der binne - by gendch diel-

nimmers - fjouwer groepen yn de heale finales:

Starters A | learlingen earste klasse fmb({

Starters B | learlingen earste klasse hafd/tw(/gymnasium

Trochsetters | learlingen klassen 2 en 3

Toppers learlingen klasse 4 of heger of studinten mbd/hb(

Ek dit jier hat in grut tal dichters foar dy kategoryen fersen skreaun en
opstjoerd. Wy binne harren dér tige tankber foar!

Ekstra Fersefariaasje-boekjes kinne fergees besteld wurde by Cedin:
Gerrit Hoekstra, tel. 0880 200 300, of in e-mail nei: g.hoekstra@cedin.nl.

Opjefte
Wy wolle graach dat de opjefte sintraal dien wurdt troch de direksje of
de dosint dy't de organisaasje op him/har nimt. Learlingen dy't net fia de
skoalle yn it besit fan dit boekje kommen binne, kinne har sels opjaan.
Opjeften moatte uterlik 6 novimber 2026 binnen wéze op it mailadres
ferstival@cedin.nl. Yn de opjefte moatte de kategory, namme dielnimmer
en namme fan de skoalle stean.




De heale finales wurde halden op twa datums en trije plakken:

« freed 27 novimber 2026
by Bogerman, Hemdyk 2 Snits, 13.30 oere
« freed 11 desimber 2026
yn Iduna, Oliemolenstraat 16 Drachten, 13.30 oere
« freed 11 desimber 2026
yn Theater De Bres, Schoolstraat 4 Ljouwert, 13.30 oere

As alle dielnimmers bekend binne, sille dy ferdield wurde oer de trije
plakken. Dér komt dan berjocht oer.

De finale sil halden wurde op:

« sneon 30 jannewaris 2027
yn Neushoorn yn Ljouwert, 13.30 oere

Yn de finale is der noch mar ien kategory Starters. Starters meie yn de
finale itselde fers foardrage as yn de heale finale. Fansels meie se ek mei
in nij fers komme. Trochsetters en Toppers moatte yn de finale mei in nij
fers komme. In kopy fan dat fers moat uterlik freed 8 jannewaris 2027
binnen wéze op ferstival@cedin.nl. Op dy kopy moatte de namme,

it wenplak en de skoalle fan de foardrager stean.

De prizen besteane Ut wikselbekers (foar de skoallen), earetekens,
boeken en in foardrachtklip. Op alle middeis binne dosinten, alden en
(skoal)freonen fan de dielnimmers fan herte wolkom! De tagong is fergees.

Wolst wat better witte hoe'tst foardrage moatst? Lés dan de ynlieding oer
it foardragen op side 8 en 9, skreaun troch Klas Bijkerk-Folmer, Tsjerk
Veenstra en Mindert Wijnstra. Fynsto dy tekst lestich om te |ézen? Op side
10 fynst in infographic mei in gearfetting.



Foardrage, in stikje teory

Foardrage, hoe moat dat eins? Wy hawwe besocht om wat algemiene
opfettingen op in rychje te setten, dy't ek yn de literatuer foarkomme.*)
Hoewol't ek dér tsjinstelde mieningen te finen binne, mei it folgjende as
algemien jilde.

Wat is it doel fan it foardragen? Alderearst bart it Gt ‘e holle, sinder help
fan de tekst op papier. As foardrager litst oaren genietsje fan wat de dich-
ter makke hat. Do bringst oer wat de dichter sjoen, oandien en beweegd
hat. Dat betsjut foar:

Dy binne sa (nopfallend mooglik. Gewoan op twa fuotten stean en net
fan 'e iene foet op 'e oare hippe. Holle rjocht halde en de earms hingje
litte. Earms feroarje Ut harsels fan halding - op hiel natuerlike wize - as
de hannen bygelyks romte oantsjutte of in skrikeffekt.

It giet om it natuerlike. Dochs moatst dy bewust wéze fan watst dochst.
Bewegingen komme ‘natuerlik’ Ut 'e tekst en binne net optocht troch de
foardrager. Oars sein: dat in blom Ut 'e gran komt en de stjerren oan'e
himel stean, wit elkenien. Dat hoecht net oantsjut te wurden. Dy hege
toer kin gjinien mei de earms by, dat hat dus ek gjin doel. Mar hannen
geane wol - fan eangst of skrik bygelyks - nei de holle. Net te kearen!

Noch oars sein: de dichter hat syn fers de wrald ynstjoerd; it is him sa
nei 't sin, de foardrager hoecht it net te ferbetterjen of te ferdudlikjen
mei gebearten of bewegingen. Wol kin it by anekdoatyske gedichten,
benammen by de Starters, mear lije.

Wat is der op it gesicht te (ézen? As it fers goed trochlibbe is, falt dat
fan it gesicht of te lézen. As der blidens Ut de wurden sprekt, dan litte
de eagen, it hiele gesicht, dat sjen. Dat binne net te kearen emoasjes. De
eagen binne belangryk. Dér sjocht de taskdger oan wat de foardrager
sjocht. Dér kin de romte mei oantsjut wurde dy't it fers beskriuwt. Fier
en tichtby, heech en leech. Eagen moatte ‘derby wéze' en net rinom
hinne fleane.



It belangrykst! Sa't de dichter it opskreaun hat, moat it sein wurde,
net oars. Net in toanleaze -e mei mist wurde. It seit himsels dat de
algemiene regels fan de Utspraak oanhéalden wurde. Leaver gjin
staveringsutspraak.

Goed artikulearje, mar ek wer net sa dat it nnatuerlik wurdt. Dat wol
ek sizze: om de assimilaasje (‘hy hat de’ wurdt meastal ‘hy hatte’) en
it ritme tinke. Ek ast séft praatst moatst goed te ferstean wéze; by
fersoarge artikulaasje kin it hiel wat lije.

Goed foardrage kin allinne as de foardrager it gedicht goed begrypt.
Allinne dan kinst it goed oerbringe. It moaiste is as de foardrager sels
in fers kiest en him it fers eigen makket, mar in betGft helper kin in soad
dwaan. Dy docht it moaiste wurk as er de foardrager ta sels sjen, hear-
ren en begripen bringt. It wrakseljen mei de tekst en it eigen meitsjen
derfan kostet tiid, mar smyt mear belibbing op.

Oer it oankundigjen fan it fers: gebrdk is dat earst titel en dichter neamd
wurde. De foardracht is dan noch net begdn. Nim dérnei de tiid om kon-
sintrearre Utein te setten. Set it fers yn in stilte: it is in wrald op himsels.
En oan 'e ein net fan: heu, 't is dien!

*) A. Sivirsky, De stem van de dichter A. Sivirsky en A. Vogel,
School der voordrachtkunst

Halding en beweging

OO0

Foardrage yn it koart
4 saken dy't derta dogge

It doel fan foardragen is om in gedicht
ut "e holle sa oer te bringen, dat de harker
belibbet wat de dichter bedoelde.

Kar fan it fers

Sniffend en snotterjend
spetterje basillen yn it rdn
efter syn readblnte blsdoek
ha ik Us ferstoppe heit wer fln

Mem is oan it kocheljen
se springt hast op en del
ik sjoch it skodholjend oan
stil is it noch gjin tel

En dan myn broerke

syn gesicht as in fredesdoek sa wyt
rimpen draaft er nei it huske

der't er alles der krekt op tiid Ut smyt

En ik?

ik wit it noch te dntrinnen

ik ha gendch fan alle sykte

bin bliid om de stéd yn te kinnen

Mar no in dei letter

bin ik read en gleon

de hiele winkel leechkocht

de keapkoarts is my net besparre bleaun

Harmke van der Werf

(net earder publisearre)



Wurdstriid

op papier liket it noch wol maklik
letters, wurden, sinnen

se klinke, se rymje, se glnzje
se litte my bytiden de earen s(zje

kin ien my fertelle hoe't it sit
no't ik de betsjutting wer net wit

of, fertel it dochs mar net

jou it my leaver op in briefke
dan kin ik it léze

withoefaak op ‘e nij

oant it in logysk gehiel wurdt
dy nuvere wurdebrij

dochs stean ik hjir no dan
al haspeljend foar peal
en sykje mei ien each

de dichters yn 'e seal

ja, dy dér yn 'e luie stoel

ik haw noch wol wat fragen
hoe't it sit dat ik hjir stean moat
om jimme wurden foar te dragen

Janneke Heslinga

(net earder publisearre)



Better witter

Juster woe myn broer beweare
dat de dino utstoarn is.

Ik gong eefkes rjochtop sitten
en sei sacht: dat hasto mis.*

0, wit sy it no wer better?

Hat madam der soms foar leard?
Eigenwize better witter,

altyd alles ha 'k ferkeard.

En ik tink: wat bisto sneu ju,
ja do hast it hiel faak mis.
Mar ik wol gjin ruzje meitsje
oer wat ‘k wit en wat ik sis.

Heit giet noait mear yn diskusje,
mem seit séft: ja, stil no mar.
En de learaar: Eigenwijsje!

Ik wol gjin geharrewar.

Dus ik lés en wit aanst alles

en ik hald my stil, beslist!

Mar soms fyn 'k mysels ek lestich,
woe 'k dat ik wat minder wist.
Jelle Bangma

(net earder publisearre)

* Flgels stamme 6f fan dino’s



Suske

Ik haw in suske krige,
tiisdei midden yn 'e nacht.
In hiel moai, tear lyts famke
en alles oan har is sacht.

As ik yn har widske sjoch
-hja leit lekker yn 'e s(s-
wurd ik sa waarm fan binnen.
‘t rQkt nei Zwitsal yn 'e his.

Soe se ea sa wurde as ik:

har drok meitsje oer fan alles?
Bang wurde foar de pesters
en sa ferskrikkelik Gnwis?

Ik bin alder, kin har helpe

as sy dér ek yn telane komt.

Dan giet myn hert wiid iepen:
gjinien dy’t oan myn suske komt!

“k sil nea tastean dat se peste’
flusterje ik har suntsjes ta;

‘ik slaan derop as sy dy knipe,
dat is myn suske, ik kin jim ha!’

Ik haw in suske krigen

se is 0 sa lyts en séft.

Gjinien kin my noch peste

Ik haw de grutte-suster-kréft!

Youvan Rotteveel

(net earder publisearre)



Der tusken yn

Mem gie mei te ddnsjen
Heit brocht my nei muzyk
No spylje ik yn in musical
En aanst komme se tagelyk

Se dogge sa har bést

Prate leaver as dat se swije
Mar ik wit it heus wol

Dat se inoar it alderleafste mije

Der binne no twa kanten

al is it net altyd dudlik miskien
Heit oan de iene, mem oan de oare
En ik? Ik stean der tuskenyn

Jierdeis fier ik twa kear

mei kryst gean ik hinne en wer
Fakansjes binne lyk om lyk
want mei beide bin ik solidér

No bin ik frege foar de haadrol
ik fielde my sa fereare!

Mar no't ik op it poadium stean
wol ik it leafst wer omkeare

Ik sil straks kieze moatte
it swit brekt my no al ut
Want jou ik aanst earst
heit of mem in tut?

Harmke van der Werf

(net earder publisearre)



Kampeare yn ’e outback

Mei de jeep grotfol

geane wy op aventoer.
Kampeare yn 'e outback.
Heit hat it der al wiken oer.

Nei oeren riden troch de bush bush,
hat heit Us plakje fan.

Moai oan it wetter,

mei in prachtich flakke grdn.

Op dizze moaie steady gran.

Slacht heit foeterjend de hearringen krom.
Der binne hjir wol tizen miggen.

0 man, ik wol no al wer werom!

Poepe mei de bleate billen yn 'e brannettels.
Swarte woarstjes by it diner.

0, wat is dat kampearen

dochs in geweldich idee!

Der binne oeral wylde bisten
en it luchtbéd dat is lek.

Ik sliep jan wol yn 'e auto.
Kampeare? Hielendal te gek!

Berber Spliethoff

(net earder publisearre)



Skoare

Alle dagen tegearre
as it kin oant jdns let
heechhalde, oertikke
of sjitte tsjin it net

Wy fine inoar blyn

wy, as spits en linksfoar
as ik in bal fan Jan krij
wit ik dat ik skoar

En no winne wy,

al fiif kear op rij

de measte doelpunten
binne fan Jan en my

Jan en ik,

wy seagen him al stean
it koe net misse:

in scout fan It Fean

De trainer naam my apart,
frege oft ik it al wist

de scout beoardiele my,
Jan stie net op 'e list

No stiet de scout dér wer,
hy is noch net wis

ik hoech net lang te tinken
en skop de bal keihurd mis

Harmke van der Werf

(net earder publisearre)



Ranjabeam

In flutske limonade
in stikje druverank
brinréze marinade
ik meitsje toverdrank

‘Einekroas en hazelnut
titelroas en lytse sprut’
dat is in béste spreuk
tsjoender wéze is sa leuk

Mar heit kaam del en frege
wat is dochs dy stank

hy hat it fleske lege

dér gie myn toverdrank

Doe groeide by it delkommen
in hiele grutte flier

dy krige limonadeblommen
ik sis it dy, echt wier!

Heit stie derby te hikken

de skrik sloech him om 't hert
ik sei: hoechst net te skrikken
't is in ranjabeam, mear net.

Sigrid Kingma

(net earder publisearre)



Kwyt en fuort

‘k Bin ‘m kwyt, hy is fuort,
nerges kin 'k myn rinkje fine.
Hoe kin dy samar ferdwine,

hy lei straks noch by myn guod.
En ik sykje...

yn it laadsje en yn ‘t kastke

yn ‘e blise fan myn jaske

by myn toeters en myn bellen...
is er pikt... hat ien ‘m stellen?

‘k Bin ‘m kwyt, hy is fuort,

wér sil ik myn rinkje fine?

Hoe kin soks samar ferdwine,
hy lei straks noch by myn guod.
En ik sykje...

yn ‘e teepot, yn de giter

al hoe 'k sykje, ‘t jout gjin miter
hy is fuort

hy is fuort!

fuort!

Och hjiris er, ‘t is ek sa:

‘k hie ‘m om ‘e oare finger

Jelle Bangma

(net earder publisearre)



In leske leare

elts is my de les oan 't lézen
ik kin der net mear oer

weér is hjir de needltgong

hoe antrin ik heit, mem, broer

lear no réstich op dyn keamer
lykas ik it altyd die

mem ferjit foar it gemak

dat dat yn 'e prehistoarje wie

dan Us heit, mei syn advys
set dyn wekker goed betiid
dan hast mear oeren yn in dei
wat haw ik no oan sokke ried

ik lés mysels de learstof foar
nim it op mei myn tillefoan
ferdwyn dan sGnder wurden
troch de fjilden en it lan

myn koptillefoan en ik
wy kuierje de hiele dei
ik harkje en ik lear
myn stim dy telt ek mei

Janneke Heslinga

(net earder publisearre)






Fersen
Trochsetters



Tuskentiid

Hjir stean ik, tusken no en letter,
net mear lyts, mar ek net grut.

Mei tlzen fragen yn myn holle,
myn dreamen gean hurder as hurd.

Soms wol ik fuort, de wrald yn drave,
sjen wér't myn paad my bringt.

En soms wol ik gewoan efkes stil wéze,
wéze by wat yn myn tinzen klinkt.

Se sizze: ‘Letter silst it begripe.’
Mar dat liket no noch fier fan my.
Ik lear no, mei fallen en opstean,
wurd ik wa't ik wéze mei.

Want miskien is dat wol de clou:

Dat gjinien dyn takomst foarsizze kin.

Dus lit ik mar sa trochgean en it sels besykje,
dan fyn ik it paad wol op myn libbensrin.

Doete Stenekes

(net earder publisearre)



Donker wetter

Hy haldt fan my

hy haldt net fan my
hy haldt fan my

hy haldt net fan my...

de blombledsjes smyt ik
yn it rioelputsje
gun se gjin léste blik

se driuwe fuort mei donker wetter
en oare shit
skamje my te pletter

hy haldt fan my

hy haldt net fan my
hy haldt fan my

hy haldt net fan my...

keal binne de blommen yn e strjitte
foar in winsk hiel bot yn 'e fierte
dat er ea fan my halde sil

alles wat oerbliuwt
is de stale fan it koweblomke
en dy bliuwt ivich grien

krekt sa grien as ik
miskien.

Sis ik wol it goede?

Ik bin wier net gerust
Dan mar wer in grap

En ik laitsje om it hurdst

Marije de Lange

(net earder publisearre)



Wetterwille

wetter spetter lad gekletter
reine jitte spiele

wetter wol ik fiele

op myn liif en dak

strielen streamen sleatten
wiete wurden nea fergetten
rivieren seeén oseanen
salt swiet brak

boartsje bliid bleate fuotten
yn 'e learzens yn 'e puozzen
stampe springe blabze dridze
in wiet pak sit superstrak

0 myn earste wetterwille

yn in tobke lekker grieme
skjin skrobje skrieme

wetter spetter koart gekletter
suver kin de wrald 't net tille
mjitte halde is gans better
wy sille oars mei wetterwille
oan de bak

Tryntsje van der Veer

(net earder publisearre)



Thus

Ik wenje net mear thus.
Net echt.

Echt net.

Hielendal net.

Heit wennet no by dy nije frou.

Utfanhuzje dat fyn ik stom!

Dan wol ik sa graach wer werom,

nei hds, nei myn keamer, nei myn eigen béd.

Mem ferve de muorren fan har nije appartemint,
waarm read.

Mar it fielt sa ferkeard!

Dit is net myn hds!

Dit is net myn thus!

Nachts hear ik mem gdlen,

en al hald ik myn earen ticht,

ik fiel har triennen op myn wangen,
myn gesicht.

WEr is heit?
WEér is mem?
WEr bin ik?

Ik wenje net mear thus.
Net echt.

Echt net.

Hielendal net.

Berber Spliethoff

(net earder publisearre)



Gelokkich

As ik by famylje bin

of besite krij,

dan is it altyd, famke dochs,
hoe is it no mei dy?

Hoe giet it no op skoalle,
hast al stappen set?
En wat wolst letter wurde?

Mar dat wit ik dochs net!

Hoe moat ik dat no witte,
ik bin no wa't ik bin.

En hoe't it letter komme sil
sil ik dan wol sjen.

Miskien wurd ik wol dreamefanger,
of tafalspesjalist,

of miskien ferhaleflechter,

of tinzekomponist.

In fragesteller, stilteskriuwer
sinnesiker, loftsjauffeur.

Ik wit net wat ik wurde wol,
ik bin noch amateur.

Hoe't it letter komme sil,

sil ik dan wol sjen.

Foar no is it echt wol gen6ch
dat ik gelokkich bin.

Dieuwke van der Meer

(net earder publisearre)



Grapke

Sy wie der ynienen
Sy wie wat ik socht
sierlik en soepel
sy wie it ljocht

Sy wie in sprutsje
dnstie yn myn brein
brdze en brobbele
it fielde sa fijn

Sy is myn lucht

sy makket de sfear
de rinkeldetwinkels
smeitsje nei mear

R6lje en ddnsje
moedigje ik har oan
en de lippen dy laitsje
sette de toan

Kinst har net freegje,
bestelle of triuwe,
net keapje, winke of wiuwe

Sy is der ynienen

it wurd dat ik socht
sierlik en soepel
komt se foar ‘t ljocht.

Ciska Noordmans

(net earder publisearre)



Puber

Ik kin der net foar kieze
doch echt wier myn bést
mar op ien as oare wize
bin ik altyd ien ta lést

Moat ik wykeins hGswurk dwaan
mar ek mei nei beppe snein

myn keamer wer in poetsbeurt jaan
ik bin alle wiken skjin tenein

Se sille my wol loai fine

ik mei net réstich lizze
prestaasjedruk of groeipine
ik kin better neat mear sizze

As ik it stil fuortlaitsje

neame se it brutaal gegniis

Mar as ik der in punt fan meitsje
dan bin ik eigenwiis

It is de leeftyd, 'k ha gjin kar

it duorret wol in jier of tsien

‘de moaiste tiid', no blykber, mar
de puber hat it altyd dien.

Sigrid Kingma

(net earder publisearre)



Made yn Banglades;j

Under golfplatedakken
yn stoffige romten
rattelje naaimasinen

krom de réch
drGch de mdle
mei seare fingers

faget sy it swit
fan har jong gesicht
mei aldske eagen

de priis betelle troch
har lange dagen
sdnder deiljocht

rinsto yn dyn jurkje

foar hast neat

op simmerske dagen
ander in skjinblauwe loft
mei in fleske wetter
troch kideljend san.

Ytsje Hettinga

(at: Fersefariaasje 2021)



Wierheid as in ko

der wie ris in Doede

dy't swart op wyt sei

‘wie 'k mar in ko

dan tocht ik net sa djip nei’

no, dér ha ik oars
wol wat fragen by:

hat in bolle
net al te folle
oan de holle?

is in keal
yn wézen
as wézen
mar heal?

is 'ko’
koart foar

‘koartsichtich’?

weés foarsichtich!

wat witte wij
fan it sielelibben
fan kij?

spant net de siel
fan de ko
oer de hiele molkewei?

dat hillige bist
wjerkdgjend op wysheid?

Dus Doede, mei alle respekt;
sis do mar even neat

want wa't de ko (inderskat
dy hat it altyd ferkeard ...
Arjan Hut

(ut: Fersefariaasje 2018)



Moeting mei alle minsken

No't er omheech fljocht yn syn raket,
de astronaut rjochtstreeks de himel yn,
is er benijd as hy dér ek ien treffe sil.
Miskien it mantsje fan de moanne of

in ingel yn it gouden ljocht of mooglik
syn pake dy't er noait sjoen hat.

Dér giet er en hieltyd fierder is er fan
de ierde, oant er slnder gewicht licht
as in fagel sweeft yn de atmosfear.

Dan keart er syn eagen nei de ierde en
sjocht hoe lyts dy werklik is. En hoe fier
hy wol net fleane moast om yn ien kear
de hiele wrald te sjen mei alle minsken
sliepend, boartsjend, wurkjend, itend,
rdzje meitsjend en wer tutsjend.

Syn pake of in ingel sjocht er net mar
de astronaut hy laket, omdat it krekt
de himel is dy't him sa moetsje lit mei
alle minsken tagelyk op ierde.

Elske Kampen

(dat: LinKk, 2014)






Fersen
Toppers



Maitiid op 'e mar

Myn wite ferlangen reint snie

It argeleaze fersQpt yn langstme
Wasket de kjeld Ut twiveljende weagen
It wetter wit gjin wei

De weagen krdpe it ljocht oan
Omearmie it tsjuster
Skomkoppen stoareagje ferlegen
Knypeach sylt op 'e mar

Oeverleas, dyn lippen

Se lekke leafdewurden

Bliid boartsje se yn 'e glinster
Tegearre deselde herteklop

Tamara Feddema

(net earder publisearre)



Omgong

Yn ‘e fierte rinne jonges

dy't it fjild bestoarmije sill’

tzen hasten yn ‘e learzens
hikkeklimmers, sleatsjespringers
mar it fjild azemt har stil.

Fjirtjin wienen sy of fyftjin

alder ha se grif net west

mar har eagen fan ferw(nd'ring
fagelflechten, reidsigaren
skdgen ‘t libben op har best.

Yn ‘e fierte rinne mannen
ljeppe dan de fearten oer
sykjend nei wat altyd duorret
alleswitters, tiidbesitters
yn balans mei har natoer.

Fyftich binne se of sechstich

altyd sykjend nei de kearn
nimmen seit wat ivich libbet
sleatsjesspringers, sokutwringers
glimkjend om sa’n moai bestean.

Jelle Bangma

(net earder publisearre)



Prikkels

Ik stean yn in wrald dy't hieltyd lGder wurdt, skermen dy't
roppe, mear prikkels as ik fésthalde kin.

Elkenien wol wat fan my: in like, in reaksje, in miening dy't ik net
iens altyd haw.

Tusken al dat lawaai sykje ik nei wat echt is. In stim dy’t my net
oerskreeuwt, in hert dat net docht as, in minske dy’t my sjocht

sdnder filter, sGnder pose.

Leafde yn dizze tiid is soms as in sinjaal yn in stoarm:
it is der wol, mar it ferdwynt maklik efter it geraas.

Dochs, as ik dy tsjinkom, yn it echt, net online, net yn in chat,
mar gewoan, fan minske ta minske— dan wurdt it stil.

En yn dy stilte fielt leafde sterker as alle liden fan de
maatskippij byinoar.

Jan Hendrik Woudstra

(net earder publisearre)



Rut

Se sizze
Dér wér't in doar slat
In oaren iepen giet

Net mear foar dy

Of it moat in prachtige gouden poarte wéze
Ik woe

Dat ik dat leauwe koe,

Ik leaude wol

Yn dy

Yn alles watsto woest, watsto noch soest
Yn alles watsto

Skynber

Sels net sjen koest

Se sizze
Dér wér't in doar slut
In oaren iepen giet

Of in rat

sje

Mar as ik aanst foar dyn keamerdoar stean
Op him klopje

Beuk
Myn triennen falle lit

Wit ik dat dy
Foar altyd
Tichtbliuwe sil

Doete Stenekes

(net earder publisearre)



Sin

ik mis dy sa
do joust it libben sin

ik mis dyn waarme taast dy't
my de wangen kleuret, dyn
ljochtpunt yn myn dei, as it
libben griisgrau oan my ldkt

bist myn kompas, mar boppe-al
it sintrum fan myn hielal

ik mis dy sa

myn fonkeljende stjer

ast der bist litst my lichtfuottich
troch de dagen swalkje, tilst my
op mei dyn ferblynjende kréft

ik ferearje it fjoer djip yn dy

ik mis dy sa
do joust it libben sin

kom mar wer tefoarskyn
do winderlike sinne

Janneke Heslinga

(net earder publisearre)



De odljefant

Wurden fulle de keamer

Se giselje, fleane en sjitte yn it ran
Fan links nei rjochts

Fan boppe nei (nder

Mar lykje net oan elkoar ferbln

It is te hearren en te sjen
De mdlen iepen en ticht
Mei in glimp

of oplutsen wynbrauw
foar ekstra gewicht

De laden ferhulle

De oaljefant fielt it oan
Ken har plak

Wachtet en wachtet
Oant de juste toan

Stadich stammerjend

De oaljefant pakt har tiid
Sinnen skrikke

Meitsje romte

Foar wér't it echt om giet

Harmke van der Werf

(net earder publisearre)



Paden

Reizgers geande oer de paden
fan de libbenswetten frij
anderweis nei nije fierten

om wat west hat dér te litten
frij fan doe en op 'e nij

foet te setten op 'e paden.

Reizgers geane noait allinne
altyd binn’ guon Gnderweis
mei in réchsek fol ferhalen
klinkt yn alle minsketalen
de ferwachting fan de reis
gean is noait allinne rinne.

Gean yn ‘t spoar fan dy't al gongen
‘t iuwenalde paad foarut

mar fan stroffelstiennen witte
links de wierheid lizze litte
sljochtsje mei it wiis beslut

om te folgjen dy't al gongen.

Meiinoar oer alde paden

yn it spoar de nije wei

fan inoar dy talen witte
Gnderweis nei iepen fierten
fan de libbenswetten frij
reizgers geande oer de paden.

Jelle Bangma

(at: Fier dyn eigen taal - Utjouwerij Frysk en Frij - 2025)



Nunderlietsje

Under Nederlanskeles

stek ik de han op en fertel
oer in famke mei brune eagen
hazzelnutkleurich de hid

In bytsje mank rint se
oerholden fan de lange reis op
bleate fuotten troch bosken
oer stikelfjilden en punpaden

Guon neame har hinkepink
dat docht searder as de pine
oan de skonk sa wit ik

Sander triennen gdlt se soms

ik hear it oan it heakjen fan har lad
sjoch it oan de knyphannen yn de skurte
de hipskonken op ‘e grin

Klasgenoaten gnyskje as ik begjin
tinke oan in fabel en oan fantasij
wurde stil en sjogge nei it famke
mei doek opwuolle holle

Blten hear ik har ndnderjen
swijend glimket se nei my.

Ytsje Hettinga

(net earder publisearre)



Kintsukuroi*

It soe nea stikken en as al

dan heechut in opspatten splinter

as in raffelrantsje op in kopke,

as franje dat dlnset yn twirjende wyn
dat himsels ferliest en weromfynt

In leaflike freonskip dy't ivich duorje soe

Mar de wyn draaide,

en joech in slinger oan Us wynroas
Yn dy stoarm socht ik haldfést
skuorren woe ik stopje

weipoetse mei net witte wolle
Sander dy fielde ik my skeind

De stoarm béde del,

Yn in heger witten waard ik wekker:
yn de stilte tusken brek en bining
sille guon paden inoar net ferlitte
Letter fandelje wy de diggels op
Opnij ferbine wy Us

mei in gouden rane

Ciska Noordmans

(net earder publisearre)

*Kintsukuroi is de Japanse kunst om scherven van aardewerk met goud te
lijmen. Om de littekens te laten zien in plaats van ze te verbergen. Het is

een therapeutische metafoor om emotionele wonden te helen. Je wordt her-
steld en verrijkt door waardevolle levenslessen.



Us gimmestyklokaal

Mei Us gimmestyklokaal is alles mis:

it is der te kald of kinst der wol rane,

it stjonkt der nei omkeswit en bokkepis-
allinnich de behearder mei oan de ramen.

Oeral sweeft biezemtuch, pluster en hier,
hjir fynst in pleister, dér noch in nagel.
Under de basket leit bloed op ‘e flier,

dér hippe dyn fuotten as dinsjende hagel..

Yn in kast dér 't net ien de kaai fan wit
stiet in ald trompke mei foddige gazen.
Meist bliid wéze as der in skjirke yn sit.
Dat neame se Earste Hulp - de dwazen.

It siicht op it huske, de tegels bin wiet

fan in lek yn ‘e wasbak en jongesgespetter.
En wolst dy wol ddse nei al dit fertriet,
dan komt Ut beide kranen iiskald wetter.

Eppie Dam

(dt: argyf Fersefariaasje)

Op 20 juny ferstoar skriuwer, dichter en oersetter Eppie Dam (1953-2026).
Hy liet in ryk Frysk oeuvre nei, wérdnder dit fers.

